ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԱՊՐԻԼԻ 12-Ի N 405-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Ընթացիկ իրավիճակը և իրավական ակտի ընդունման անհրաժեշտությունը
«Հայաստանի Հանրապետության կառավարության 2018 թվականի ապրիլի 12-ի        N 405-Ն որոշման մեջ լրացում կատարելու մասին» Կառավարության որոշման նախագծի ընդունումը պայմանավորված է նախազորակոչային ու զորակոչային տարիքի արական սեռի քաղաքացիների բժշկական հետազոտությունների, բժշկական փորձաքննության և բուժման անցկացման գործընթացում ներառված բժշկական հաստատությունների ցանկի ընդլայնման անհրաժեշտությունից`  արդիականացված, նորագույն տեխնոլոգիաներով հագեցած բժշկական հաստատությունների  ընդգրկման նպատակով:
 2. Առաջարկվող կարգավորումների բնույթը
Ներկայացվող նախագծով նախատեսվում է ընդլայնել նախազորակոչային ու զորակոչային տարիքի արական սեռի քաղաքացիների բժշկական հետազոտություններ, բժշկական փորձաքննությունն և բուժումն անցկացնող  բժշկական հաստատությունների ցանկը, ընդգրկելով նորագույն տեխնոլոգիաներով հագեցած լիցենզավորված և պետական պատվեր իրականացնող նոր բժշկական հաստատություն:
3. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Առողջապահության նախարարության բժշկական օգնության քաղաքականության վարչության աշխատակիցների կողմից:


4. Ակնկալվող արդյունքը
Նախագծի ընդունմամբ ակնկալվում է բարելավել նախազորակոչային ու զորակոչային տարիքի արական սեռի քաղաքացիների բժշկական փորձաքննության, բժշկական օգնության և սպասարկման աշխատանքները: 

ՏԵՂԵԿԱՆՔ

Նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախuերի և եկամուտների էական ավելացում կամ նվազեցում չի սպասվում: 

